
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)
А. Почетна проценка на влијанието на регулативата

1. Кои се главните проблеми?  
Законот за земјоделското земјиште (“Службен весник на Република Македонија” бр.135/07, 18/11, 148/11 и 95/12), воведе бројни новини и правни инструменти во начинот на располагањето, управувањето, користењето, пренамената и заштитата на земјоделското земјиште кои дадоа значајни резултати во спречувањето на уситнувањето на земјоделските парцели, создадоа предуслови за окрупнување на истите, го забрзаа процесот на распределба на земјоделското земјиште во државна сопственост истовремено почитувајќи ги начелата на законитост и транспарентност на постапката, се пропишаа строги правила за пренамена на земјоделското земјиште во градежно и се воведоа новини во казнената политика за непочитување на законот.
Сепак од досегашната негова примена се наметна потребата од дорегулирање на одредени прашања со цел да се постигне посакуваниот ефект и да се остварат во целост целите на законот, а кои особено се однесуваат на воведување на нов критериум при изборот на најповолен понудувач во постапка по јавен оглас - односно поред висината на понудената годишна закупнина, бројот на вработени и материјално - техничката опременост на понудувачот се воведува нов критериум  вкупен расположив број на грла добиток на понудувачот со кој располага во моментот на поднесување на пријвата, склучување на договор за закуп со пренесување на корисничко право под истите услови како во основниот договор кој престанал да важи поради бришење на индивидуалниот земјоделец од регистарот на упис и давање на државно земјоделско земјиште на казнено – поправните и воспитно поправните установи, а со цел вршење на производна дејност од страна на осудените лица.
2. Кои се можните решенија (опции)? Кои регулаторни или нерегулаторни мерки би можеле да се разгледаат?

За реализација на поставената цел беа анализирани два модела:
Модел I - Измена и дополна на постојниот Закон за земјоделското земјиште
Модел II - Изготвување на нов закон за земјоделско земјиште

.

Имајќи го во предвид обемот на потребните измени, Министерството за земјоделство, шумарство и водостопанство го прифати Моделот I.
3. Кои се засегнатите страни кои ќе бидат вклучени во процесот на проценка на влијанието на регулативата?

Консултации по текстот на законот ќе се спроведуваат во текот на целиот процес на РИА. За таа цел ќе се формира работна група која ке изврши консултации со министерства и други органи на државната управа.

По Предлог на законот за изменување и дополнување на Законот за земјоделско земјиште побарано е мислење од Министерство за правда и Министерство за финансии.
Б. Планирање на потребната работа за проценка на влијанието на регулативата

1. Кои информации и податоци се веќе достапни? 

За имплементација на решенијата содржани во Законот ќе се користат податоците од Единствениот Регистер на земјоделски стопанства и други регистри и бази на податоци воспоставени во Министерството за земјоделство, шумарство и водостопанство, податоци од Трговскиот регистар што се води при Централниот регистар како и податоци од другите регистри и евиденции што се водат при другите органи на државната управа.
2. Кои дополнителни информации и податоци треба да се соберат? 

Сите неопходни информации ќе се користат  од Единствениот Регистaр на земјоделски стопанства и други регистри и бази на податоци воспоставени во Министерството за земјоделство, шумарство и водостопанство, податоци од Трговскиот регистар што се води при Централниот регистар како и податоци од другите регистри и евиденции што се водат при другите органи на државната управа.
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?
  
Ќе се спроведе иницијална проценка на влијанието на регулативата.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

За спроведување на проценка на влијание на регулативата ќе се формира работна група во која консултативно ќе бидат вклучени претставници на одделни сектори на Министерството за земјоделство, шумарство и водостопанство.

Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)
В. Временска рамка

4. Кога ќе започнат активностите за проценка на влијанијата на регулативата?
Активностите за РИА ќе започнат во мај 2013 година.
5. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

Во процесот на изготвување на Предлогот на законот за земјоделското земјиште  не се планира вклучување на надворешни консултанти.
6. Кога предлог законот и проценката на влијанието на регулативата ќе бидат поднесени до Генералниот секретаријат?
Февруари  2013 година.
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 
     За спроведување на РИА-та ќе бидат вклучени постојните човечки ресурси во Министерството за земјоделство, шумарство и водостопанство.
